Miqueas

¢Acrashan runacunapita imatataj Dios munan?
¢Imanirtaj marca-masincunapaj Miqueas llaqui-
cun?

¢Pitaj caran? Miqueas ninan caycan «¢Pitaj Tayta
Diosno?» ninanmi. Pay caran chacra runami.
Payga caran Jerusalenpa sercan Moreset jutiyoj
marcapitami.
¢Maychotaj willacuran? Norte cajcho Miqueas
willacuran  Israelpa  capitalnin  Samaria
ushacénanpaj cashantami. Jerusalenchopis
willacuran mana allita ruraj mandajcuna
castigasha cananpaj cashanta.
¢Imaytaj willacuran? Proféta Amos, Oseas y Isaias
cashan-wichanmi Miqueaspis proféta caran.
Chay-wichanga Jotam, Acaz y Ezequiasmi Judéacho
ray caran (742-687 a.C.).
¢Imataj caycan cay librucho? Miqueasga Samari-
apa y Jerusalenpa mandajnincunata mana man-
chacuypami willacuran. Chay mandajcunataga
suwacushanpita y pobricunapa chacrancunata
guechushanpitami pifiacuran (1-3). Chaynopis
willacuycan arpinticuptin Jerusalenta salbanan-
paj cashanta y allina goyananpaj cashanta (4-5).
Nircur willacuycan castigu cananpaj cashanta y
salbananpaj cashanta. Chaynopis payga llaquicu-
ran Israelcuna pasaypa mana alliman chayashan-
pita (6-7).

Miqueas sumaj tantiyachicuycan imata
rurananchita Tayta Dios munashantapis. Chaymi
palabrancho niycan: «Payga munan: Alli cajllata

ruranayquitami, pi-maytapis cuyanayquitami,
imata Tayta Dios nishushayquitapis wiyacur
cumlinayquitami» (6.8).

Samaria runacunata Tayta Dios jusgananpaj

cashan _ .
1 Miqueas tiyaran Moreset marcacho. Paytami

Tayra Dios willaparan Samaria, Jerusalén
siudicuna imano cananpaj cashantapis. Chayga
caran Jotam,” Acaz,* Ezequias® Judidcho ray

cashan wichanmi. = = .
2TAYTA D10s rimachiptin Miqueas cayno niran:

«Llapaniqui runacuna wiyay.

Intéru nasyuncho tiyajcuna wiyashpayqui sumaj
tantiyacuy-llapa.

Munayniyoj Tayta Diosmi rispitddu Templunpita-
pacha

nishunquipaj juchata rurashayquicunata.

3 Tavra DiosGga tiyaycashan cajpitami
llojshimonga.

Nircorga puntallanpami shamonga.

4Pay lluchcashan caga

puntacunapis chullucdconga

ninaman sérata churaycuptin chullucicojnémi.”

Guechwa pampacunapis

aypalla yacu aywar ragrarishannOmi
ragracaconga.

5 Chayno canga Jacobpita miraj Israelcuna mana
wiyacoj cashanpitami,

juchata rurashanpitami.

* 1:1 2Rey. 15.32-38; 2Cron. 27.1-7 * 1:1 2Rey. 16.1-20; 2Cron.

28.1-27 * 1:1 2Rey. 18.1-20.21; 2Crén. 29.1-32.33 * 1:4 Sal
97.5

¢MaychOtaj caycan Jacobpita miraj Israelcuna
jucha rurashanga?

iJucha rurashanga SamariachOmi caycan!

¢MaychOtaj caycan Juddpita mirajcuna jucha
rurashanga?

iJucha rurashanga JerusalenchOmi caycan!»

6 Chaypitami Tayta Diosga cayno nin:

«Samaria siuda ushajpaj juchunanpéami
camacachishaj.

Ubasta lantananpaj yapyasha caycaj chacranmi
ricaconga.

Chay siuddpa perga rumincunatapis guechwa ra-
grapami mashtarishaj.

Chayno ruraripté simintuncuna cashanpis
alayrimi quédanga.

7 Rispitar adurashan iduluncunatapis ru-
parachishaj, agullarishaj.

Chaycunataga ruraran

pil-maywanpis cacoj warmicunapita chasquishan
guellaywanmi.

Chaypitami yapay ticrachishaj

pl-maywanpis cacoj warmicunata pdgananpaj.»

Miqueas llaquicushan
8 Chaypitami fiyupa llaquicushpa wagashaj.
Gara-chaquilla, ropaynajlla purishaj.
Atoj-mallwa aullajno wagashaj.
Avestruz abipa wawanno gaparashaj.
9 Samariapa guerenga caycan ima jampiwanpis
mana allchacajmi.
Chay gueriga jogushami Judatapis.
Jerusalén siuddmanpis chayashami.

10 Chaytaga ama willapaychu Gatcho tiyajcunata.

Ni ama wagaypischu-llapa.

Chaypa ruquenga fiyupa nanayllawan Bet-le-
afracho gochpay-llapa.

11 Safircho tiyajcuna nasyunniquipita juc-
lamanmi présu aywanquipaj galalla, fiyupa
pengacur.

Zaanancho tiyajcuna, yanapdashunayquipaj manami
pipis yargamongapdchu.

Beteselcho tiyajcuna, wagaptiquipis manami
pipis cuyapéshunquipéchu.

12 Marotcho  tiyajcunaga  yanapdnantami
shuyarpaycaran.

Nishan TAYTA DIOSGA camacdchisha asta
quiquin Jerusalén puncuncama mana alli

chayananpémi.
13 Laquis siudécho tiyajcuna, gamcunapis Israel-
cunano mana wiyacojmi cashcanqui.
Gamcunami caminuta gorayqui Sién runacuna
juchata rurananpdga.

Chaypita cananga carrétayquicunaman
cawalluyquicunata watacuyna.

14 Imaypis mana cutinayquipaj Moreset-gat-taga
«Aywalld» nicuy.

Israelpa raynincunapéga Aczib siudé canga chari-
nanpaj toglla shuyaraycajnomi.

15 Tayta Diosga cayno nin: «Maresa marcacho tiya-
jcuna, gamcunamanga

yapaymi cachamushaj nasyunniquita charicur-
cunanpaj.

Israelcho mas mana manchacoj cajpis Adulamcho
caycaj machaymanmi pacacongapaj.

16 Jerusalén siudacho tiyajcuna,

fiyupa cuyashayqui wamrayquicunatami caru
nasyunman apacongapaj.

Chaymi ajchayquita rutucuy llaquicushayqui
musyacdananpaj.

Ajchayquita jichcaypa rutucuy wisculno gala-
uma canayquicama.»

2

Nacachicoj ricucuna castigasha cananpaj cashan
1Ay cuyapaypadmi flacanga
asta suyhuyninchOpis mana allita rurayllata
yarpaycajcuna!
Chayrunacunaga imata rurananpdpis puydej mu-
nayniyoj cashpanmi
pacha wararcuptinnaga chay yarpashanno ru-

ran.

2 Chacrata munaparga chay chacracunata
guechucurin.

Wasicunata munaparga chay wasicunatapis
guechucurin.

Runata warmintinta, wamrantinta fiacachin.

Taytan maman cachapaycushan chacracunatapis
engafiaypa guechucurin.

3 Chaypitami chay runacunataga TAYTA DIOS

cayno nin:

«Nogapis paycunata imano ruraytapis
yarpaycanami.

Disigrasyami paycunamanga chayangapaj.

Chay facaypitaga manami gueshpengapachu.

Chauraga manami alli-tucushpan puren-
gapanachu.

Chay wichanga cangapaj fiyupa llaquicuyllami.

4 Chayno facaycho goyashan junajcunami paycu-
nataga asipanga.

Asiparmi cayno nengapaj: <Pasaypa ushacashami
quédasha.

Naupataga Tayta Diospaj acrasha runacunami

caran. T
Cananga jucpa maquinchdnami caycan.

Suldarunchicunami binsiycur charicarcarisha.

Chaymi chacrancunatapis raquipanacushcanchi
nir.»

5> Chaynopami TAYTA Dios acrashan runacuna
chasquishanchoga

chay fiyu runacuna imatapis mana chasquen-
gapachu.

Fiyu profétacunapaj rimashan
6 Gam Israelcunaga nircaycanqui:

«Amawillapdmaynachuimapis cananpaj cajcunata.

Mana alliga manami nogacunata chayaman-
gachu.”

7Jacobpita mirajcuna caycapté TAYTA DIOSNINCHI
manami nogacunawan rabyashachu cay-
can.

Castigamadnanpaj cashanta willacuptiquipis payga
manami castigamangachu.

Alli runacuna captémi TAYTA DIOSGA imaypis
yanapdmanga.»

8 Ichanga Tayta Dios nin: «Gamcunaga faupata
carayqui acrasha runacunami.

Cananmiichanga contrina ricacushcanqui.

Alli goyécojcunata, alli puricojcunata punchuncu-
natapis guechuycanqui.

* 2:6 Isa. 30.10

9 Cushisha tiyashan alli wasincunapitami warmi-
cunatapis gargurcaycanqui.

Wamrancuna cushisha goydnanpaj cajtapis
guechushcanqui.

10Jatariyna-llapa; aywacuyna-llapa.

Cay pachaga manami jamarédcunayquipdchu.

Pasaypa mana allillata rurashayquipitami ushaj-
paj illganquipaj.

11 (Tayta Diosga yanapéshunquipaj binu cananpaj,
machéchicojcuna cananpaj> nir

willacojcunami gamcunapa profétayqui
cananpdga alli caycan.

Acrashan runacunata Dios salbananpaj cashan

12 «Israelcuna, gamcunataga llapaniquitami juc
pachallaman shuntaj-aywa.

Gamcunataga wallcalla quédasha caycajllatapis
shuntajmi-aywa.

Chayno rurarmi jucllachashayqui uyshata can-
chanman gaycojno.

Gamcunaga caycanquipaj uyshacuna alli guewa-
cho caycajnomi.

Chaychoga aypallanOmi gaparpanquipaj.»

13 Tayta Diosmi nanita ricachishushpayqui
Naupayquita aywangapaj.

Gamcunanami guepanta aywanquipaj.

Chayno aywarmi siudd puncunpa llojshinquipaj.

Rayniqui TAYTA DIOSNAMI gamcunapa faupayquita

aywangapaj.
3

Fiyu mandajcuna castigacdnanpaj willacushan

1Sumaj wiyay-llapa:

Israelcunapa autoridanincuna, mandajnincuna,

gamcunaga ¢manachu alli cajta ruranquiman?

2 Chaypa ruquin gamcunaga alli cajta chiquiycan-
qui.

Mana alli cajtana cuyaycanqui.

Runacunataga pasaypanami garapachaycanqui.

Chayno garapacharmi tullullantana cachaycun-
qui.

3Israelcunataga cawaycajtami ultacarcirinqui.

Garancunata rachir-ushashpayqui tulluncunat-
apis paquirgarinquimi.

SOpa mancaman wiflananpaj aychata
rurashanndmi gamcunaga ruraycanqui.

4 Gamcunaga juc junaj TAYTA DIOSTA
mafhacunquipami.

Ichanga pay manami wiyashunquipdnachu.

Fiyupa mana allita rurashayquicunapitami

gamcunapitaga juc-lapa ticracurcongapaj.

Llulla profétacunapaj parlashan
5 Chayno caj profétacunata TAYTA DIOSGA nin:

«Israelcunaga manami alli cajta ruranchu.

Chaynoga caycan profétacuna llullapaptinmi.

Chay profétacunaga pipis micuyta garaycoj cajta
«allillami goyanquipaj> nin.

Micuyta mana garaj cajtanami ichanga <Mana al-
limi goyanquipaj> nin.

6 Chaypitami gamcunataga manana musy-
achishayquinachu imata rurandpaj
cajtapis.

Ima cananpaj cajcunatapis manami
willapashayquinachu.»

Chay profétacunapdga intipis yagacongami.
Paycunapéga pachapis chacacédcongami.
7Chay profétacunaga, musyacojcunaga
pasaypa pengaychomi ricaconga.
Ruwacushanta Tayta Dios mana willaptin

paycunaga imata niytapis manami
camadpacongapachu.

8 Nogatami ichanga TAYTA DiospA Espiritun
yanapaman

callpayoj canépaj,

alli cajllata rurandpaj,

balurchanépaj.

Chaynopami Israelcunataga mana wiyacoj
cashanta, juchayoj cashanta niyca.

Jerusalén ushacdnanpaj cashan

9Rayta mandéshej Israelcuna,

Jacobpita mirajcunapa mandajnincunapis

canan nishita wiyamay.

Gamcunaga manami alli cajta rurayta munan-
quichu.

Lay nishancunatapis manami cumlinquichu.*

10 Chaypitami Jerusalén siudachtga waran-
waranpis caycan mana alli ruraycunalla
wafiuchinacuylla.*

11 Autoridécunapis runacuna pacayllapa péagashan
cajta alli arriglan.

Cuiracunapis guellayllapami yachaycéachin.

Profétacunapis guellayllapdmi willacuycan.

* 3:9 Am6s5.7 * 3:10 Hab. 2.12

Chayno ruraycarpis «TAYTA DiosMI yana-
paycidman» nir riguichin.

«TAYTA DI0SGA noganchiwanmi caycan.

Ima mana allipis manami chayaméashunchu» nin.

12 Gamcunapa juchayquipitami

Sion ldmaga quédanga yapyashano.

Jerusalén siuda quédangapaj muntuy-muntuy ru-
micuna goturaycajlla.

Templu caycashan jircachopis mana alli jachacu-

nallana juntasha canga.”

4

Tayta Dios alli mandananpaj cashan
(Isa. 2.2-4)
1 Shamoj watacunacho TAYTA Di1ospA Templun

caycashan puntaga

waquin puntacunapita mas rispitashami canga-
paj. _

Chaymanmi shamongapaj achca nasyun runa-

cuna. _ _
2 Aypalla runami  shamunanpaj sha-

cydchinacushpan cayno ninaconga:
«Aywashun-llapa, Jacobpa TAYTA DIOSNINPA Tem-
plun caycashan jircaman wichénapaj.
Chaychodnami yachachiméshun imano
goyananchipdpis.
ChaynOpana pay munashanno llapantapis
rurashunpaj» nir.
Sionpitami TAYTA D10sSGA yachachenga.
Jerusalenpitanami parlapdmonga.

3 Taytz}1 gg)smi jusganga llapan nasyun runacu-

* 3:12 Jer. 26.18

May carucho caycaj nasyuncunatapis imano
cananpapis nenga.

Chaura chay runacunaga sablincunatapis
réjamanmi ticrachenga.

Tucsicuna lansancunatapis Osimannami
ticrachenga.™

Juc nasyunwan juc nasyun manami guérrata ru-
ranganachu.

Guérrapdpis manami yachachinaconganachu.

4 Chauraga mana manchacuypanami runacuna
goyangapaj.

Cada-linunnami jamarpdacongapaj Uibas yOranpa, igus
y6ranpa llantuncunacho.*

Munayniyoj TAYTA D1osMI nisha chayno cananpaj.

> Waquin nasyun runacunaga

diosnincunatami aduran.
Noganchimi ichanga imaypis TAYTA DIOSNINCHI

nimashallanchita wiyacushun.

Acrashan runacunata Tayta Dios salbananpaj
cashan ) _
6 TAYTA DI0SGA caynOmi nin:

«Chay jundga wegru uyshdcunata shuntashami.

Ogracasha caycajta, Macaycajta canchanman
shuntashaj.

7Chay wegrucunatami acrashaj.

Chay fhacaycajcunatami munayniyoj nasyun canan-
paj camacéchishaj.

Noga TAyTA Di1osMI acrashd runacunataga Sion
l6mapita-pacha imaycamapis mandashépaj.”

* 4:3 Joel3.10 T 4:4 Zac.3.10 T 4:7 Isa. 40.11; Eze. 34.11-16;
Sof. 3.19; Juan 10.7-16

8 Si6n gammi caycanqui uyshacunata ricacha-
cuna torri, o
Gammi canqui chaycho tiyajcunapa pacacunan.

Yapaymi faupatano rispitddu canquipaj.
Jerusalén yapaymi capital canquipaj.»

9 Cananga ¢imanirtaj nanay chariptin warmi
gaparajno gaparanqui?

¢Manachu rayniqui can?

U ¢tantiyachishojniquichu wafiusha?

10 Sién siudécho tiyajcuna, nanaywan guempuy-
cachay.

Nanaycho caycaj warmindpis gaparay ari.

Gamcunaga cay siudépita aywacunquipami.

Chunyaj jircacunachomi tiyanquipaj.

Babilonia nasyunmanmi présu apashunquipaj.

Chaypitanami TAYTA DiosGA salbashunquipaj
contrayquipa munayninpita.

11 Cananga achcanasyun runacunamigampa con-
trayqui shuntacasha carcaycan.

Paycunami cayno parlan:

«jJerusalén ushacaycunman!

iChauraga fiyupa cushicurmi ricapashwan!» nir.

12 Ichanga chay nasyun runacuna manami
musyanchu

TAYTA D10SPA yarpaynin imano cashanta, niimata
rurananpaj yarpaycashantapis.

Manami musyanchu riguta €raman shuntajno
TAyTA D10S shuntaycashanta.

13 TAYTA D10SGA caynOmi nin:

«Si0n runacuna, jatarcarir érayna-llapa.

Nogami yanapdshayqui fyérrupita wagrayoj,
runsipita shilluyoj téruno fiyupa callpayoj
canayquipaj.

ChaynoOpami achca nasyun runacunata lluchcar-
ushanquipaj.

Mana allita ruraypa tarishan cOsancunatapis gam-
cunami guechunquipaj.

Nircorga llapanpaj munayniyoj noga TAYTA D10s-
NIQUITAMI goycamandquipaj.»

S

Israelcunaman juc mandajta cachamunanpaj

cashan ]
1 Chaymi cananga Jerusalén runacuna chapacu-

nayquipaj camaricuy.

Gamcunamanga jdpa runacunami yaycamonga-
paj.

Paycunami Israelcunapa mandajnintaga fiyupa
magangapaj.

2 Ichanga Judacho caj marcacunapita mas tacsha
Belén Efrata marca,

gamchomi Israelcunapa raynin yurengapaj.™

Payga yurenga mas unay famillya aywarajpitami.

3 Cananpitaga Tayta Dios cachaycushunquipdmi.

Ichanga manami unaycamachu cachaycushun-
quipaj.

Chayga canga gueshyacunanpaj caycaj warmi
gueshyacunancamallami.

Chaypitaga chay yurejmi Israel-masincunawan
shuntacanga.

* 5:2 Mat. 2.6; Juan 7.42

Shuntacanga présu aywashanpita cutimojcu-
nawan. _
4 Paynami marca-masincunataga TAYTA DI1OSPA

munayninwan mandanga.

Uyshéru uyshata michejnopis ricanga.

Chaura paycunaga allillanami goyangapaj.

Chaynoga cangapaj intéru munducho paytana pi-
maypis rispitaptinmi.

5 Pay mandaptenga alli goyaymi cangapaj.

Asiria runacuna nasyunninchiman yaycamuptin,

palasyunchicunaman yaycuptin,

paycunaman cachashun ganchis mandajn-
inchicunata,

pusaj mas rispitiddu runacunatapis.

6 Chaura paycunami pushamdéshun Asiria runa-
cuna cajman,

Nimrodcho™ tiyajcunata  binsiycur  man-
dananchipaj.

Paycunami salbamdéshunpaj Asiria runacuna
nasyunninchiman yaycamuptinpis.

7 Chaura Jacobpita miraj quédajcunaga intéru
nasyuncunachomi caycangapa;.

Shullayta TAYTA Dios guewaman cada tuta chay-
achimushannomi caycanga.

Chaycunataga manami runachu chayachimun.

Chaypa ruquenga Diosllami chayachimun.

8 Chaynopis Jacobpita miraj quédajcunaga intéru
nasyuncunachomi aypacasha caycangapaj.

Animalcunacho manchacuypaj liyun caycajnomi
caycangapaj.

Liyonga uyshacunata charishpan rachir-
usharinmi.

* 5:6 Gén. 10.8-11

Cawaycajtaga manami ni jucnayllatapis cachay-
cunchu.

9 Tayta Dios, gamga chaynomi illgdchinquipaj con-
trayqui jatarejcunata.

Pillyapis idulucunata aduraypis illgdnanpdna
cashan
10 TAYTA D10SGA Payllaman yéracunanpdmi Is-
raelcunataga cayno nin:
«Chay jundga cawalluyquicunatapis
wafuchishami.
Guérrapaj caj carrétayquicunatapis illgachishami.
11 Siudéaniquicunatapis illgéchishaj.
Pacacunayquicunatapis ushajpami
juchurgérachishaj.
12 Brijjucunatapis ushajpami illgachishaj.
Chaura gamcunachOga manami cangapdnachu
musyacojcunapis.
13 Tduluyquicunatapis, rispitashayqui wancacunat-
apis ushajpimi illgéchishaj.
Chayno ruraptéga imaypis manami aduran-
quipdnachu
quiquiquicuna «diosné> nir rurashayquita.
14Rispitashayqui Asera diosa-niraj idulutapis usha-
jpami jitarishaj.
Siudéniquicunatapis ushajpami juchurgéarachishaj.
15 Noga nishdta mana wiyacoj nasyun runacu-
natami ichanga fiyupa rabyawan casti-
gashaj.»

6

Israelcunata Tayta Dios jorgapashan

1Israelcuna, TAYTA D10s nishanta wiyay-llapa.

Paymi nin:

«LOmacuna wiyaycdashuptiqui ichircur difindicuy
ari.

Imata rimashayquitapis puntacuna wiyachun.

2 Mundu mana cuyucunanpaj tucnaraycaj sim-
intuncunapis

puntacunapis sumaj wiyay-llapa.

Acrasha runacunatami jusgaj-aywa.

Israel runacunatami imata rurashallantapis
jorgapaj-aywi.*

3Israelcuna, mé canan nimay.

Gamcunataga ¢imatataj rurashca?

¢Imachotaj rabyachishca?

4 Gamcunataga uyway caycajta salbashpa

Nogami Egiptupita jorgamura.*

Nogami cachamuri Moisesta, Aaronta,” Mariata™

llojshicamuptiqui paycuna pushamushu-
nayquipa;j.

5> Acrashé runacuna, cananga yarpariy

Moabpa raynin Balac gamcunapa contrayqui
imano yarpashantapis.

Chaynépis yarpiriy Beorpa® wamran Balaam
imano nishantapis.

Yarpariy Sitimpita Gilgalcama™ imano
aywashayquitapis.

Chayndpami musyanqui noga TAYTA DIOSNIQUI
gamcunapaj allicunata rurashdta.»

Tayta Dios imata munashanpis

* 6:2 Isa. 3.13; Ose. 41:12.2  © 6:4 Exo.12.50-51  6:4 Exo.

410-16 T 6:4 Exo. 1520  6:5 Num. 22-24  6:5 Jos.
3.1-4.19

6 Capas pillapis ninman:

«¢Imalldwanraj aywashaj TAYTA DIOSPA Hiaupanman?

¢Imallawanraj janaj pachacho caycajta adurashaj?

¢Paypa Naupanmanga aywashaj rupachipénépaj ca-
jta apacurcurchuraj,

u watayoj besérata apacurcurchuraj?

7 ¢TaYTA Di1os cushicunmanchuraj waranga
uyshacunata paypaj pishtapté?

¢Aypalla mayu aywaycajtanOraj asétita goycupté
chasquinmanchuraj?

¢Paypa contran jatarishdpita, juchdcunapa ruquin,

guechpa wamrdta sacrifisyupaj pishtapapté
chasquimanmanchuraj?»

8 Runa, TAYTA D10SGA maynami nisha-cashunqui,

alli cajllata, pay munashan cajllata ru-
ranayquipaj.

Payga munan: Alli cajllata ruranayquitami,

pi-maytapis cuyanayquitami,

imata Tayta Dios nishushayquitapis wiyacur cum-
linayquitami.™

Jerusalén runacunata castigananpaj nishan

9 TAYTA D10SGA Jerusalén siudiachomi gayaray-
can. Payga cayno nin:
«Siuddcho caycajcuna llapayqui wiyay.
Tantiyachejcunapis wiyay.
10 Fiyu runacunapa wasinchoga
ima-aycanpis caycan mana allita rurar

shuntashallanmi.

* 6:8 1Sam. 15.22; Prov. 21.3; Ose. 2.19-20; 6.6; Amoés 5.22-24;
Zac. 7.9-10

Chaynopis chaychodga caycan chiquishd caj suwa
tupullami.

11 sImanOpataj perdunashaj suwa balansayoijta,

pishejlla pésacunayojtaga?™

12 Cay siudécho caj ricucunaga

llapanpis facachicojcunallami.

Llapanpis llullacunallami caycan.

13 Chaypitami cananga gamcunata castigayta
gallaycushayqui, juchayquicunapitapis
illgachiyta.

14 Micurpis manami sacsanquipéachu.

Jinallami yargaycanquipaj.

Ima-aycatapis shuntar churanquipaj.

Chayno churarpis manami imatapis
jorgunquipdchu.

Imallatapis quédachisha captiquega

Nogami camacdchishaj guérrachdna ushacénanpaj.

15 Murupacurpis manami shuntapacunquipéchu.

Olivota agarpis asétinwan manami imatapis ru-
ranquipénachu.

Ubasta lluchcarpis manami binuta upun-
quipdnachu.

16 Chaynoga cangapaj ray Omriwan, ray Acabpa™
famillyancuna nishancunata,

rurashancunata, wiyacur rurashayquipitami.

Chaypitami cananga noga camacdchishaj
Jerusalenta illgachinanpaj.

Chaycho tiyaj runacunataga pasaypa manacaj-
manmi churanga.

* 6:11 Lev. 19.35-36; Deut. 25.13-16; Am6s 8.5  6:16 1Rey.
16.23-34; 21.25-26

Llapan nasyun runacunami jamurpangapaj
acrashd runacunataga.»

7

Israelcuna pirdicashan

1iCuyapaypémi caycal!

Coséchata ushaycur chacracho quédajcunata ashe-
jnollanami cayca.

Manami tarénachu micuyta munashd ubasta ni
Igustapis.

2 Chaynomi cay munduchdga manana cannachu
allita rurajcuna, ni Tayta Dios nishanta ru-
rajcunapis.”

Imay Orapis wafiuchinacuyllatami ashircaycan.

Jucnin-jucninpis llullapdnacun mana alliman
chayachinacunanpaj.

3Mana alli ruraypéga fiyupa yachajmi carcaycan.

Mandaj autoriddcunaga imapitapis pdgananta mu-
narcaycan.

Juezcunapis pacayllapa pagaptenga chasquinmi.

Munayniyojcunaga imatapis munashantami ru-

ran.
4 Paycunacho mas rispitasha caj runacunapis

cashanomi caycan.

Mas ydracuypaj runapis shirandmi caycan.

Imano captinpis chayamongapénami llapanpita
jusgasha cananpaj junaj.

Chaytaga maynami willacojcuna willacuran.

Chay Oraga runacuna manami ima ruraytapis
camadpacongapéchu.

5> Ama riguiychu runa-masiqui imata
nishushayquitapis.

* 7:2 sal. 12.1

Ama ydracuycho ni maygan amiguyquitapis.

Warmiquitapis llapantaga ama willapaychu.

6 Ollgu wamrancunaga papéninta pasaypa man-
acajmanmi churaycan.

Warmi wamrancunapis mamanta
chiquicarcérishami.

Llumchuycunapis suyrancunata chiquircay-
canmi.

Chaymi, cada runapa contranga caycan quiquin
famillyalla.™

7 Nogami  ichanga TAYTA DIOSLLATA
shuydcuycashaj.

Salbamaj Tayta Diosnilldman yéracushaj.

Payga wiyamangami.

Tayta Diosga Israelcunata salbangami
8Israelcuna cayno nin:

«Nogacunata chiquimaj nasyun runacuna,

mana  allicho caycajta ricamar ama
cushipdmaychu.

Mana alliman chayasha, tunisha caycarpis jatar-
ishami.

Intéropami yanauyaycaj chacay caycan.

Ichanga TAYTA D1osMmI achicyajman apamanga.

9 TAYTA D10S mana munashanta rurarmi juchata

rurashca. . o
Chaymi awantashaj castigamaptinpis.

Payga imano cashétapis jusgamangami.
Nircorga allimi arriglamanga.

Tayta Diosga achicyajmanmi jorgamanga.
Paymi salbamanga.

10 Chaytaga ricangami chiquimajcunapis.

* 7:6 Mat. 10.35-36; Luc. 12.53

Chaura paycunaga fiyupa pengay-tucushamirica-
conga.

Paycunaga caynOmi tapumaran: ¢« Maych0taj cay-
can TAYTA DIOSNIQUI?> nir.™

Paycunataga ricashaj nogapita mas piyur rura-
casha caycajtami.

Paycunaga cangapdpis céllicho caycaj mituta
lluchcar-ushashanomi.

11 Jerusalén siuda, chayaycdmunnami

intéruyquipa curalaraj pergayquicuna
allchachisha cananpaj caj junaj.

Lindayquicunapis mas carupana cangapaj.

12 Jerusalén, intérupitami runacuna gamman sha-
mongapaj.

Chay jundga chayaycamunnami.

Gammanga shamongapaj:

Asiriapita Egiptucamami,

Nilo mayupita Eufrates mayucama,

juc lamarpita juc lamarcama,

juc puntapita juc puntacama.

13 Chay nasyun runacunapa nasyunnenga chun-
yajman ticrashami quédanga.

Chaynoga canga chaycho tiyaj runacuna

juchancunapitami y mana allita rurashanpitami.

Israelcuna allichona cananpaj mariacushan
14 «Tayta Dios, sirbishojcunataga ricaycuy ari.
Nogacunaga caycd gampa uyshayquinomi.
Quiquilldcuna shatachomi carcayca.
Micuy fiyupa wayunan allpami intérdpa tuma-
paraycaman.

* 7:10 Sal. 79.10; Joel 2.17

Unay pushamushayquino, yapay pushamay ari.

Pushamay Basancho Galaadcho caycaj alli guewa-
cunaman.
15 Nogacunatapis milagrucunata ricachimay.

Egiptupita jorgamushpayquiricachishayquino ri-
cachimay.

16 Chaytaga waquin nasyuncunapis ricangami.
Ricashpan fiyupa munayniyoj caycashpanpis
pasaypa pengay-tucushami quédanga.

Ayacashami ricaconga.

Imata ruraytapis manami camépacongachu.

17 Culebracunano, waquin garachaypa purejcu-
nanoOpis allpatami miconga.

Pacarpaycashanpitapis sicsicyaycarmi
llojshimonga TAYTA DIOSPA fiaupanman.

Tayta Dios, gamtaga fiyupami manchacushun-

quipaj.
Runacunata Tayta Dios perdunashan
18 «Gamn6ga manami juc Dios canchu.

Gamga perdunanquimi mana allita rurajtapis.
Chaynopis gonganquimi nogacuna wallcalla

quédaj

acrashayqui runacuna juchata rurashéta.

Imaycamapis manami rabyashallaga
cacunquichu.

Gamga nogacunata cuyamashayquita musyachi-
manquimi.

19Nogacunata yapay cuyapaycamay ari.
Juché&cunatapis ama yarpaynachu.
Nogacunapa juchétaga jitarpuy

mas jundunnin lamarman.

20 Tayta Dios, cumliycuy ari Jacobta
aunishayquita,

Abrahamta cuyapénayquipaj aunishayquitapis.

Chaynomi unay awildcunata aunirayqui.»

* 7:20 Gén. 12.1-3;17.6-8; 28.13-15; Luc. 1.55,73

